
EDITORYAL

Isalikway ang pagpangilad
ug pagpanglupig

50th IB, giambus

sa BHB-ICR

GIAMBUS SA Bagong Hukbong
Bayan (BHB)-Ilocos-Cordillera
Region (Chadli Molintas Com-
mand) ang usa ka platun sa Char-
lie Company 50th IB nga gipa-
ngulohan ni Lt. Pulalonan sa Agu-
id, Sagada, Mountain Province
niadtong Setyembre 26. Matud sa
mga nahaunang taho, usa ka sun-
dalo ang namatay ug usa ang sa-
maron. Gilunsad ang ambus tali-
wala sa operasyong dumog sa
Northern Luzon Command sa AFP
nga nagalangkob sa lima ka muni-
sipyo (Bontoc, Sagada, Besao,
Tadian ug Bauko) ug kasikbit nga
munisipyo sa Abra (Tubo).

Samtang giambus usab sa usa
ka yunit sa BHB-Mindoro (Lucio
de Guzman Command) ang usa ka
trak sa pulis nga mibyahe sa hay-
wey nga sakop sa Barangay Pasi,
Socorro, Oriental Mindoro niad-
tong Setyembre 24. Dili moubos sa

Pagpangilad ug pagpanglupig. Kini ang adlaw-adlaw nga dala ni Duterte
ug sa AFP/PNP sa masang naglisud sa mga kabanikanhan ug kabukiran. "Ka-
linaw" ug "Kahusay" ang saad, apan pulos kabangis ug kalisud ang bunga sa
walay puas nga gyera batok sa katawhan. Dili matabunan sa mga pakitang-
tawo nga “serbisyo” ang malukpanong kalisud ug kawalay panginabuhian
bunga sa pangpangilog ug pagpalayas sa yuta.

Hinungog ang ginaingong pipila
ka liboan ang "misurender" kang Du-
terte. Mga armado ba sila, mga krimi-
nal o adunay mga kaso? Ang tinuod,
99% kanila mga ordinaryong mag-
uuma, mamumuong panguma ug mga
simpleng nanginabuhi. Gilingla, gi-
hadlok o gipugos sila: gipalinya sa
meyor aron modawat og bugas ug de-
lata, ginapapirma sa blangkong papel,
ginapasalmot sa "dayalogo" ug uban
pang pagpanikas, aron pagawasong
"misurender" sila.

Dakung hinungog usab ang pa-
sundayag sa AFP nga "persona non
grata" (o pagdeklarang mga "tawong
gidid-an sa lugar") ang Bagong Huk-
bong Bayan (BHB) ug mga "grupong

maka-Walhon." Kinsa ba ang tinuod
nga gikasilagan sa masa? Dili ba ang
mga abusadong sundalo: nakangisi
kung moatubang sa midya, apan mo-
gawas ang bangkil kung walay ka-
mera? Ang tinuod nga laraw sa AFP
mao ang ipiton ug bungkagon ang
mga organisasyon sa katawhan. Gi-
nalambigit sila sa BHB bisan og wala
silay krimen o kaso nga gisang-at sa
korte.

Ginainitan sa AFP ang katawhan
ug ang ilang mga kahugpungan tu-
ngod kay kontra sila sa mga abuso
sa AFP. Kontra sila sa pagkampo sa
mga sundalo sa sentro sa mga ba-
rangay nga nagadala og peligro,

Edisyong Bisaya

kahadlok, kasaba, bisyo ug kalisang
sa katawhan.

Dakung pabug-at ang maong mga
pakana ngadto sa katawhan. Gikan ki-
ni sa pondo sa katawhan apan gina-
pangwartahan sa mga dunot nga upi-
syal sa AFP. Lakip dinhi ang E-CLIP
nga nagsaad nga maghatag og
P65,000 sa kada “mosurender.” Dag-
han ang kaso nga wala ni piso ang mi-
dagpi sa ilang palad. Aduna usay pipi-
la nga nakadawat lamang og P5,000
sa dagway sa motorsiklong pagahulu-
gan. Gatusan ka milyong pisong pondo
ang gibulsa sa mga hakog nga upisyal
ni Duterte (sama usab sa kaylap nga
sistema sa pagpangawat sa 4Ps). Mas
daghang "misurender," mas daku ang
makurakot.

Dakung negosyo usab ang mga
gasto kaayo nga pasundayag sama
sa ginapahimong "pabalay," "pag-
suroy sa Hongkong" ug uban pang
kabuang. Ang tinuod, imbes nga pa-
balay, adunay mga kaso nga ang
mga "misurender," ilabina ang mga
lalaki, ang ginakural nga daw mana-
nap sulod sa mga kampo militar.

Pugos nga ginapagawas sa

AFP/PNP nga suportado sa kataw-
han ang ilang gyera batok sa BHB.
Ang tinuod, ang masa mismo ang
ilang ginagyera. Ang masa ang la-
baw nilang ginahasol. Ginadid-an
sila nga magtrabaho sa uma o mo-
gawas sa baryo. Ginatsekpoynt ug
ginablokeyo ang ilang pagkaon. Gi-
nakampuhan ang mga eskwelahan
sa mga bata. Kahadlok, dili kalipay,
ang dala sa ilang armadong presen-
sya sa sentro sa baryo, pagpanunog
sa mga payag, pagpangutingkay sa
mga balay, pagpabutog pusil, pag-
panganyon, pagpamomba sa mga
helikopter, bisan ang makalilisang
nga pagpatuyok sa mga drone.

Pila na ba ka mag-uuma ang gi-
patay sa mga pwersa ug ahente sa
AFP/PNP? Sa ulahing ihap: 231. Kin-
sa ang makalimot sa Masaker sa Sa-
gay, sa Masaker sa Lake Sebu, sa 14
nga gipatay sulod lamang sa usa ka
adlaw sa Negros? Dili sila NPA. Wala
silay pusil. Apan misukol kuno sila.

Mga mini nga pasundayag ang
"surender" ug "persona non grata"
sa AFP/PNP aron linglahon ang
masa. ginatabunan niini ang kapak-
yas sa rehimeng Duterte nga puka-

non ang BHB ug ang kamatuoran
nga padayong nanglimbasog ang
armadong pakigbisog sa Luzon, Vi-
sayas ug Mindanao.

Dakung mangingilad si Duterte
sa pagpatuong maka-mag-uuma siya
ug alang sa reporma sa yuta. Singgit
ni Duterte: "Talikdi na ninyo ang
NPA, sa ako na 'mo!" samtang
nanghatag og walay-pulos nga mga
papeles. Ginatabunan ni Duterte ang
krisis nga milukop sa kabanikanhan.
Gatusan ka libong mag-uuma sa hu-
may ang ginapatay ni Duterte sa
pagbaha sa imported nga bugas. Ang
iyang pakana mao nga ilugon ang
yuta ug ihikaw ang katakus nga mo-
sukol sa masang kabus aron gawas-
nong makasulod ang mga langyawng
kumpanya sa mina, plantasyon sa oil
palm, mga proyektong pang-enerhi-
ya ug panturismo, kalsada ug uban
pang imprastruktura alang sa dag-
kung negosyo.

Laraw sa maong mga pagpangi-
lad nga bungkagon ang panaghiusa
sa masang kabus sa kabanikanhan ug
piangan ang ilang kusog nga mosukol.
Pugos nga ginapukan ug ginabawal
ang mga demokratikong kahugpu-
ngan aron mabiyaan kadtong molu-
hod sa AFP/PNP ug kadtong mga
upisyal nga mosunod sa tanan nilang
mando. Ginahikaw ang mga kagawa-
san ug katungod bisan og nahilakip
kini ilalum sa kaugalingon nilang
Konstitusyong 1987. Kini ang pasis-
tang kahapsay nga gipahamtang ni
Duterte sa tibuok nasud. Gusto ni-
yang hikawan sa katakus ang mga
tawo nga panalipdan ang ilang inte-
res ug kaayuhan. Gikasilagan ni Du-
terte ang mga mag-uuma, mga Lu-
mad, kababayen-an ug kabatan-onan
nga nagkahiusa ug mibarug.

Kung walay kusog nga mosukol
ang katawhan, walay makapakgang
kang Duterte nga labaw pang paan-
tuson ang masa, palanaton ang
iyang poder ug tumanon ang pa-
ngandoy niyang mahimong diktador
sama ni Marcos aron kontrolon ang
tanang merkado sa droga, gunitan
ang tanang kontrata sa China sa
pagkawkaw sa natural nga bahandiAng Ang Bayan ginamantala duha ka hugna matag bulan

sa kayutaan ug kadagatan, solohon
ang korapsyon ug padayon nga ma-
buhi sa walay katapusang luho.

Katawhan! Labaw nga pag-
antus ug pagpanglupig ang danga-
tan sa masang kabus sa kabanikan-
han ug kabukiran kung maghilum ug
moyukbo lamang kita kang Duterte
ug sa AFP/PNP. Patigbabawan ang
kahadlok! Maghiusa ug manalipod!
Maghiusa ug mosukol!

Unsa ang dapat natong himuon?
Bawion ang mga kagawasang gihi-
kaw! Ipakigbisog ang mga kagawa-
san ug demokratikong katungod. Tu-
kuron, palapdon ug palig-onon ang
kaugalingong mga kahugpungan! Ki-
nahanglang molihok ang tibuok ba-
rangay, ang magkasikbit nga bara-
ngay ug ang tibuok katawhan.

Hilabihan ka grabe ang pag-
panglupig sa rehimeng Duterte sa
masang kabus sa kabanikanhan ug
kabukiran. Busa, kinahanglang la-
baw pang panalipdan ang kaayuhan
sa tanang masang naglisud. Hiniu-
sang ipakigbisog ang pagkaltas sa
abang sa yuta, pagpaubos sa inte-
res sa pautang ug presyo sa binhi
ug pestisidyo, makatarunganong
presyo sa humay, kopra, saging,
abaka ug uban pang mga produkto
sa kaumahan, katungod sa pondong
pangkalamidad ug uban pa. Hiniu-
sang batukan ang mga madaugdau-
gong proyekto sa mga langyaw ug
lokal nga dagkung kapitalista nga

nagaligis sa interes sa kabus.
Hugot nga kaabin sa katawhan

ang Partido Komunista ng Pilipinas.
Walay kamatayon ang baruganan sa
Partido alang sa interes sa masang
kabus. Saad sa Partido nga labaw
pang magpalig-on aron magpabiling
giya, lider ug kauban sa matag hi-
gayon sa malisud nga pakigbisog
batok sa mga madaugdaugon ug
mapahimuslanon.

Gitukod sa Partido ang BHB isip
tinuod nga hukbo sa masang Pilipino.
Ang mga Pulang manggugubat niini
gilangkuban sa pinakamaayo, pina-
kaisog ug pinakamatinud-anon nga
mga anak sa katawhan. Ginapangi-
babawan nila ang kalisdanan, kami-
ngaw ug tanang sakripisyo ug walay-
puas nga ginahatag ang tanang ka-
lantip ug kusog aron panalipdan ang
masa batok sa pagpaantus ug pag-
panglupig. Padayon natong ihatag
ang tanang suporta ug gugma sa
atong hukbo. Padayon nga pakusgon
ang BHB ug iasdang ang armadong
pakigbisog sa tibuok nasud aron ata-
kehon ang bangis ug kriminal nga yu-
nit sa AFP, PNP ug tanang armadong
ginsakpan ni Duterte.

Isalikway ug batukan ang pag-
pangilad ug pagpanglupig ni Duterte
ug sa AFP/PNP! Batukan ang
pagbulag-bulag sa masa! Maghiusa
ug hiniusang ipakigbisog ang demok-
rasya ug kaayuhan sa tibuok kataw-
han! Tapuson ug pukanon ang pag-
hari sa pasistang rehimeng Duterte!

12 ang kaswalti sa han-ay sa kaa-
way. Ginagamit sa 203rd IBde ang
maong mga pulis sa mga ginalunsad
niining operasyong kombat sa isla.

Sa Camarines Sur, gidisarma-
han sa BHB-Caramoan (Tomas Pila-
pil Command) si Jose Cordial, sa
Sityo Mantopo, Barangay Binagas-
basan, Garchitorena. Nakumpiska
kaniya ang duha ka KG9 ug upat ka
magasin niini, duha ka pistolang ka-
libreng .45 ug upat ka magasin niini,
ug mga bala. Si Cordial, usa ka pira-
ta, ang gireklamo sa mga residente
tungod sa iyang pagpangabuso,
pagpanghadlok ug pagpabuto og

pusil. Nalambigit usab siya sa pag-
payuhot sa droga ug pagpangilog og
yuta sa mga kasikbit nga parsela
nga gipanag-iyahan sa ubang mag-
uuma.

Samtang hugot nga gipanghi-
makak sa BHB-Albay (Santos Bina-
mera Command) nga adunay nahi-
tabong engkwentro sa Sityo Cad-
lom, Barangay Pandan sa Ligao,
Albay niadtong Oktubre 1. Matud sa
BHB, pakana lamang kini sa AFP-
PNP aron hatagag katarungan ang
pagtukod sa Provincial Task Force
to End Local Communist Armed
Conflict.

buhian si Alexandrea!

NAGSANG-AT OG PETISYON alang
sa writ of habeas corpus sa Korte
Suprema si Arnulfo Pacalda, ama-
han ni Alexandrea Pacalda, usa ka
aktibista nga iligal nga giaresto sa
Armed Forces of the Philippines ug
gipagawas nga "misurender" nga
Pulang manggugubat.

Matud sa mga abugado sa
pamilyang Pacalda, gipangayo nila
nga hinanaling ipaatubang sa mi-
litar si Alexandrea sa korte aron
mabuhian gilayon siya. Giaresto si
Alexandrea niadtong Setyembre
14 sa Barangay Magsaysay,
Quezon. Wala siya gipakaon ug
gipatulog sa halos 30 ka oras. Gi-
papirma siya sa usa ka dokumento
og nasuta niya nga usa diay kadto
ka pamahayag sa "boluntaryong
pagsurender." Gibawi niya kini
human midalaw kaniya ang iyang
pamilya ug nakulangan gamay ang
kahadlok nga gidangatan niya.
Nagpagawas siya og nakabidyong
pamahayag nga nagkanayong
wala siya misurender, dili siya
mosurender ug wala siyay hi-
nungdan para mosurender.

Sa abling mensahe sa ama-
hang Pacalda, gipangayo niya sa
publiko ang suporta aron hina-
nali nga mabuhian ang iyang
anak. Matud niya, miundang siya
ug ang iyang anak nga lalaki sa
pagtrabaho aron ubanan si
Alexandrea sa presohan sa
kampo-militar tungod sa kahad-
lok ni Alexandrea nga subli siyang
pugos nga ipasurender kung wala
siyay bisita. Nagpabiling lig-on
ang pamilyang Pacalda tungod
kay sayod sila nga walay sala ug
walay ligal nga sukaranan ang
pagdetine kang Alexandrea.

Demokrasya sa Bagong Hukbong Bayan
Luyo sa pagtunhay sa pasistang tiranya, ginapraktika sa katawhan ang demokrasya sa dalan sa pakigbisog. Makita kini
sa mga organisasyon sa katawhan, sa ilang mga organo sa pulitikanhong gahum ug gubyerno sa katawhan, sulod sa
Partido Komunista ug sa Bagong Hukbong Bayan. Nagaandar dinhi ang tingog sa mga hut-ong dinaugdaug ug demokra-
tikong sektor, ang ilang mga yangongo ug laraw, ingonman ang ilang kasuko ug pagkasilag sa nakalingkod nga rehimen.
Gawasnong mapadayag sa katawhan ang ilang mga hisgutanan sulod sa organisayon nga walay kahadlok ug reserba-
syon. Nagatumaw sa maong proseso ang makatarunganon ug hustong resolusyon sa ilang mga hisgutanan, ug makasalig
sila nga tibuok kining suportahan ug panalipdan sa ilang hukbong bayan.

Nagaandar ang demokrasya sa rebolusyon, sulod
sa NPA." Kini ang pamahayag ni Ka Ando, usa

ka kumander sa Bagong Hukbong Bayan. Ginase-
guro kini sa mga sangay sa Partido Komunista ng
Pilipinas nga anaa sulod sa hukbo. Kaluha kini sa
disiplina nga hugot nga ginatamdan sa mga Pulang
manggugubat.

Buhi nga demokrasya

Yawe sa pagganar sa demok-
rasya ang mga panaghisgot ug pag-
tuon sa han-ay sa mga kumander ug
manggugubat ug kadre sa Partido
kalabot sa mga prinsipyo sa
Marxismo-Leninismo-Maoismo ug sa
programa, mga palisiya ug mga de-
sisyon sa Partido isip kabahin niini.
Mahinungdanon usab ang regular
nga kolektibong pagpuna ug
pagpuna-sa-kaugalingon sa mga
Pulang manggugubat nga yawe sa
pagpalig-on sa ilang pagnaghiusa.

Mahulagway ang demokrasya sa
hukbo sa tulo ka natad—pulitika,
militar ug ekonomiya.

Makita ang demokrasya sa pu-
litika sa pagpahigayon og mga pu-
long ug gawasnong pagpadayag sa
mga obserbasyon tali sa mga ku-
mander ug ginsakpan sa hukbo.

Mga mag-uuma ug minoryang
katawhan ang mayorya sa mga Pu-
lang manggugubat. Ginapaningka-
mutan sa mga kadre sa Partido nga
anaron sila sa paghatag og opinyon
ug pagpadayag. Kabahin sa pang-
inadlaw-adlaw nga kinabuhi sa mga
yunit sa hukbo ang mubong pulong
ug pag-ases hangtud sa ang-ang
iskwad.

Kabahin sa demokrasya sa mi-
litar ang katungod sa matag
manggugubat nga magpadayag sa
ilang opinyon sa mga hisgutanang
militar. Ingonman, ayha ug human
sa mga kampanyang militar gikina-
hanglang magpahigayon og mga

pulong ang
BHB. Gi-
nahisgutan
dinhi ang
mga plano sa
operasyon,
mga pamaagi ug teknika sa pag-
kigsangka ug pagpalampus sa mga
opensiba.

Napakita usab ang demokra-
syang militar sa pagtudlo sa mga
kadre sa hukbo isip mga kumander
ug upisyal sa mga hamtong ang pa-
ngedaron. Ginasaliway niini ang kul-
tura nga mas tigulang o dili kaha be-
terano lang ang mahimong upisyal.

Lubog sa inadlaw-adlraw nga
pakigbisog ang mga kumander sa
BHB, sukwahi sa mga heneral sa
reaksyunaryong armadong hukbo.
Anaa sila sa unahan sa mga pakigbi-
sog ug sakripisyo ug nagsilbing mo-
delo sa mga Pulang manggugubat sa
prinsipyo sa “simpleng panginabuhi
ug pursigidong pakigbisog.”

Usag lamesa
Kan-on. Utan. Bulad. Delata. Ki-

ni ang kasagarang ginasaluhan sa
mga Pulang kumander ug ginsakpan
sa lamesa. Sa tulo ka demokrasya, sa
ekonomiya tataw nga makita ang
pagnag-angay-angay.

Makasalo sila sa parehong ra-
syon ug angay nga paggasto. Kasa-
garan, ginapalumbay na ang ilang
mga balunan sa kusina ug magka-
sunod nga ginabutangan og pagka-

on. Ginaseguro sa mga gitahasang
upisyal sa suplay ang pagpatunhay
sa sarang nga pagkaon ug uban
pang panginahanglan sa mga
manggugubat.

Dili lang sa pagkaon makita ang
pagnag-angay sa mga manggugu-
bat, makita usab kini bisan sa ga-
mit. Walay paghatag og mga pabor
sa mga upisyal. Kung unsa ang
klase sa gamit nga gihatag sa usa,
ingon usab sa uban pa. Ginapa-
ningkamutan nga paigoan ug ma-
hatagan ang labaw nga nangina-
hanglan sa mga suplay nga napalit
o nakalap. Aron maseguro ang
hustong paggamit niini, pupanahon
nga nagapahigayon og imbentaryo
ang mga upsiyal sa suplay.

Simple ang kinabuhi sa mga ku-
mander ug mga ginsakpan sa hukbo.
Sukwahi kini sa hakog nga mga he-
neral sa AFP ug PNP nga nanag-iya
og mga dagkung mansyon. Naglum-
baay ang mga upisyal niini sa pag-
pangurakot bisan sa gamay nga
pondong pang-operasyon nga na-
kagahin alang sa ilang mga tropa.
Pananglitan sa kaso sa mga CAFGU,
ginagamit pa alang sa personal nga
negosyo sa mga regular nga sundalo



ANG BAYAN Oktubre 7 , 2019 5

2 ka mag-uuma sa abaka,
gipatay sa Catanduanes

Patay silang Lito Aguilar, 33, ug Christopher Abraham, 31, mga mag-uuma
sa abaka, human gipangpusil sa giusa nga tropa sa 83rd IB ug PNP Ca-

tanduanes Provincial Mobile Force Company sa Barangay Taopon, Pangani-
ban, Catanduanes niadtong kaadlawon sa Setyembre 22. Samaron usab silang
Jimmy Sierra, Joseph Torado ug Jomarie Calderon.

Human ang krimen, nagtanum
og riple ang mga sundalo ug gipa-
gawas nga mga myembro sa Ba-
gong Hukbong Bayan (BHB) ang
duha. Hugot kining gipanghimakak
sa mga residente sa baryo. Matud
sa kapitan sa barangay,
magkaparyente ang lima ka bikti-
ma ug nangisda lang sa sapa para
sa kasal ni Aguilar.

Sa Sibagat, Agusan del Sur
niadtong Setyembre 14, gipangpusil
sa nag-operasyong mga tropa sa
29th IB ug mga Scout Ranger si Da-
tu Carlito Anduhuyan sa Sityo Dan-
danon, Barangay Kolambugan sa
maong lungsod. Nakaluwas sa pag-
pamusil ang kauban niyang si
Jhonny Boy Dandanon. Nagtanum
usab og riple ang mga sundalo ug
gibalita nga myembro sa BHB ang

ilang napatay.
Sukwahi dinhi, giduso sa mga

kapamilya ug kabarangay sa biktima
nga sibilyan si Anduhuyan. Miadto
lamang ang mga biktima sa bukid
aron manggabas og kahoy.

Iligal nga pag-aresto. Pito ka
aktibista ang iligal nga giaresto sa
usa ka tsekpoynt sa giusang tropa
sa AFP ug PNP sa Puerto Princesa,
Palawan niadtong Oktubre 4, alas
8:30 sa gabii. Lakip sa giaresto
ang kanhing tigpamaba sa Kara-
patan-Southern Tagalog nga si
Glendyhl Malabanan. Gigamit ba-
tok kaniya ang usa ka mandya-
mento de aresto nga nakapanga-
lan sa usa ka alyas.

Giaresto si Malabanan human
maglunsad ang grupo og imbestiga-
syon sa nataho nga paglapas sa AFP

sa katungod-tawo sa mga mag-
uuma sa lungsod sa Taytay.

Sa Navotas City, niadtong Set-
yembre 22, iligal nga giaresto, gip-
reso ug gikulata sa mga pulis si
Nardric Poras, 17, myembro sa Ka-
damay-Metro Manila. Human kini
nga iyang gidala sa ospital ang sa-
marong silingan nga naigo sa bala
sa usa ka operasyong "kontra-dro-
ga" sa mga pulis. Giakusahan si
Poras nga nagabaligya kuno og ili-
gal nga droga.

Giaresto usab sa 20th IB si-
lang Christian Sabado, Anton
Manoso ug Edson Piczon niadtong
Oktubre 2, alas-11 sa buntag sa
Barangay San Francisco, Las
Navas, Northern Samar. Mga
myembro ang tulo sa Northern
Samar Small Farmers' Association
nga nanukiduki mahitungod sa
pagkaylap sa peste nga grabeng
midaut sa mga umahan sa pru-
binsya, partikular sa Catubig ug
Las Navas.

ang sweldo sa mga elemento ug
ginasuhulan lamang sila og pipila
ka kilong bugas ug pipila ka pira-
song sardinas.

Sa BHB, kolektibong ginadesi-
syunan ug ginapatuman ang mga
gimbuhatong pangproduksyon si-
gon sa prinsipyo sa “pagbarug sa
kaugalingon.” Ginaabagan sa mga
kaubang adunay igong kahibalo sa
produksyon ang pipila nga relati-
bong bag-o sa gimbuhaton. Mag-
kaunong ang mga kumander ug
manggugubat sa parehong pit-os
ug haruhay nga sitwasyon sulod
sa hukbo. Sa panahon sa mga gra-
beng opensibang militar sa kaa-
way, kinahanglang magpahiuyon
ang hukbo. Sa maong mga kahim-
tang, parehong napalig-on ang
demokrasya ug disiplina sa mga
yunit sa hukbong bayan.

Ang dagway sa kapitalismo sa China

Sa pagdumdum sa ika-70 nga anibersaryo sa pagkatukod sa People's Re-
public of China (PRC) niadtong Oktubre 1, gipasundayag sa China ang

mga bag-ong armas ug armadong hukbo niini sa usa ka garbusong pagpakita
sa imperyalistang kusog. Sama sa pakigyera niini sa natad sa pamatigayon,
tin-aw nga gipadangat niini sa dagkung kapitalistang nasud, ilabina sa US,
ang kaandamon niining mosagubang sa nagkagrabeng inter-imperyalistang
panagbangi samtang naglaraw sa mas lapad nga impluwensya ug kontrol sa
tibuok kalibutan.

Sa miaging pipila ka tuig, tataw
ang pagpalig-on sa China sa kauga-
lingon niining hukbo. Matud sa mga
upisyal nga pamahayag niini, nag-
tumong kini aron tagdon ang mga
internal nga interes sa nasud (lakip
ang mga teritoyo nga unilateral nii-
ning ginaangkon sama sa South
China Sea), ingonman ang nagkala-
pad ug nagkadaghang panggawas
nga mga interes niini.

Wala nakab-ot sa malinawon o
hapsay nga pamaagi ang pagpa-
numbalik sa China sa malupigon ug
mapahimuslanong kapitalistang da-
lan, nga sukwahi sa ginapagawas sa
mga nangulo niini. Hinuon, gipa-
hamtang sa China ang maong
transpormasyon pinaagi sa grabeng
pagpanumpo ug pagpahimulos sa
kaugalingon niining katawhan nga
milangkob sa minilyon, ug sa maluk-
panon ug todong pagguba sa kati-
lingban ug sa sosyalistang ekonomi-
ya.

Dili matago sa liderato sa Com-
munist Party of China (CPC) ang
pagluib niini sa proletaryado, ang
pagpatigbabaw karon sa monopolyo
kapitalismo sa China ug ang pagpa-
tuman niini sa mga lakang nga usa
ka imperyalistang agresyon.

Nipis nga takuban na lang ang
mga sosyalistang retorika ug pagla-
hi niini sa makikasadpang kapitalis-
mo pinaagi sa pagdeklara nga nag-
pabilin kining sosyalistang nasud,
apan adunay “kinaiyang Chinese.”
Gipabilin niini ang panggawas nga
istruktura sa partido komunista,
ingonman ang mga kongreso sa ka-
tawhan ug mga kapunungan, apan
sa aktwal ginaharian ang estado sa
mga monopolyo kapitalista sulod ug
gawas sa partido ug sa mga kakun-
sabong langyawng negosyante.

Pagbungkag sa kolektibong pagpa-
nag-iya ug pagpalambo sa yuta

Usa sa pinakauna ug pinaka-
dautan nga lakang nga giduso sa
mga rebisyunistang mikontrol sa
CPC mao ang pagbungkag sa kolek-
tibong pagpanag-iya, pagdumala ug
pagpalambo sa yuta. Gisugdan sa
liderato sa China niadtong ulahing
bahin sa 1970 ang proseso sa “de-
kolektibisasyon” nga nagbalhin sa
“responsibilidad” sa produksyon ug
pag-uma gikan sa mga komite sa
komuna ngadto sa mga indibidwal
nga pamilya. Bisan og nagpabilin sa
komuna ang pagpanag-iya sa yuta,
gihatag sa mga indibidwal nga mag-

uuma ang katungod nga magtikad
niini sulod sa 15 ka tuig, nga gihi-
mong 30 ka tuig sa kadugayan. Ila-
lum sa sosyalistang China, giorga-
nisa ang mga komuna isip usa ka
porma sa pangpublikong pagpanag-
iya kung asa ang yuta gipanag-
iyahan sa estado ug dagkung ko-
muna, kolektibong ginadesisyunan
ang produksyon ug ginadumalaan sa
komuna, ug ginatagamtam sa tibuok
katawhan ang rekurso ug bahandi.

Ang gagmay nga komuna ma-
mahimong langkuban sa 5,000 ka
pamilya samtang ang dagku mama-
himong langkuban sa 20,000 ka pa-
milya.

Sukwahi sa gipagawas sa CPC
sa maong panahon nga
“maawhagon” ug “boluntaryo” ang
pag-uyon sa dekolektibisasyon,
malukpanon ang pagbabag sa mga
mag-uuma, ingonman sa nahaubos
nga mga kadre sa Partido sa maong
lakang. Pinakahugot ang pagbabag
sa kanhing pinakalambo nga lung-
sod, sama sa Shanghai, Beijing ug
Yunnan, nga sa kadugayan gihi-
mong mga sentro sa kapitalistang
produksyon sa lokal ug langyawng
mga monopolyo. Ingonman, gamit
ang makinarya sa estado, gipatu-
man ang dekolektibisasyon ug gi-
balik ang mga mag-uuma sa ginag-
may ug bulag-bulag nga produk-
syon. Sa abereyds, anaa sa 0.64
ektarya na lang ang yutang
gipanag-iyahan ug giugmad sa ma-
tag mag-uuma.

Pag-abot sa 2002, giusab sa
China ang palisiya niini sa yuta ug
gipatuman ang subling konsentra-
syon sa yuta, apan sa kamot na la-
mang sa pipila. Bunga sa duso sa
urbanisasyon, gitugutan niini ang
malukpanong pagpangawkaw sa
pribadong mga negosyo ug planta-
syong komersyal sa yuta sa mga
komuna ug indibidwal nga mag-
uuma. Gihatagan og gahum sa
China ang mga burukrata niini sa
gubyerno nga ilugon ang mga yu-

"China...," sundi sa panid 7

tang agrikultural ug itransporma
kini alang sa gamit-industriyal, ko-
mersyal o pangturismo. Niadtong
2008, gitugutan na sa China ang
walay-puas nga pagbaligya ug
pagsubasta sa katungod nga mag-
tikad sa yuta sa mga indibidwal
nga mag-uuma. Niadtong 2016,
20% sa mga yutang agrikultural
konsentrado na sa pribadong mga
kumpanya ug indibidwal, ug 5% na
lamang ang pormal nga gipanag-
iyahan sa estado.

Gihawanan sa maong palisiya
ang pribatisasyon ug rekonsentra-
syon sa minilyong ektaryang kayu-
taan sa kamot sa mga lokal ug
langyawng kumpanya. Giuk-ok sa
dekolektibisasyon ug kadugayan
pribatisasyon sa yuta ang maki-hut-
ong nga alyansa sa mga mamumuo
ug mag-uuma, ang panaghiusa sa
kabanikanhan ug kasyudaran ug ang
balansyadong paglambo sa agrikul-
tura ug industriya. Ang mga mag-
uumang Chinese, nga nagsilbi isip
nag-unang pwersa sa sosyalistang
konstruksyon ang nawad-an og ga-
hum sa pulitika ug ekonomiya.

Sa pagbungkag sa mga komu-
na, mikaylap ang gutom tungod kay
wala na maseguro ang produksyon
sa sarang nga pagkaon ug maksi-
misasyon sa rekurso alang sa kina-
tibuk-an. Nawala ang katimbaya-
yong nga mga mekanismo sama sa
mga kooperatiba sa pagbaligya.
Walay gipuli nga mga subsidyo ug
mga insentiba ang estado aron
pondohan kini. Sa kadugayan,
daghan sa mga mag-uuma ang
miundang sa pag-uma bunga sa
taas nga gasto sa produksyon ila-
bina human gitangtang sa estado
ang kontrol sa presyo sa mga abu-
no ug binhi.

Kadungan sa pagkalusaw sa
mga komuna, nawala usab ang mga
serbisyong makuha dinhi, sama sa
panglawas ug edukasyon. Kung sa
panahon sa sosyalistang konstruk-
syon, mokabat sa 85% sa mga pa-
milya sa kabanikanhan ang nagata-
gamtam sa serbisyong panglawas
(nag-una ilalum sa sistema sa “na-
katiniil nga duktor”), pag-abot sa

2010, baliktad na ang estadistika
(80% ang walay serbisyo). Ingon-
man, sa 1970, 70% pa sa mga ka-
batan-onon sa kabanikanhan ang
nakahuman og hayskul, 10% na la-
mang kanila ang migradweyt pag-
abot sa katapusan sa 1990.

Sa banabana sa United Nations,
anaa sa 750 milyon sa kabanikan-
han sa China ang nabuhi nga wala
pay $2/adlaw (P100). Daghan sa
mga nagtrabaho sa mga syudad ang
wala nalakip sa ihap sa mga resi-
dente (gibanabana nga anaa sa 250
milyon) ug sa ingon wala nagahinan
og mga serbisyong sosyal. Sa tibuok
kalibutan, pinakadaku sa China ang
gintang sa mga kita tali sa mga na-
nimuyo sa syudad ug kabanikanhan
sukad pa 1980.

Pribatisasyon sa industriya
Tungod kay giilugan og yuta ang

mga mag-uuma, napugos sila nga
manimpalad sa mga syudad aron
manginabuhi. Midutdut sila sa kanhi
nang limitadong espasyo sa mga
syudad, ug nakig-ilugay sa mga
trabahong ubos ang suhulan ug
bangis nga kundisyon sa pamuo.

Gibanabana nga anaa sa 150
milyong mag-uuma ang midagsa sa
mga syudad sukad 1980 bunga sa
dekolektibisasyon sa kabanikanhan.
Sila ang nahimong atabay sa bara-
tong kusog-pamuo nga ginapahi-
muslan sa lokal ug langyawng mga
kumpanya. Sa kinatibuk-ang kusog-
pamuo, mitaas ang ihap sa mga
mamumuong wala nalambigit sa
agrikultura gikan 31% niadtong
1980, ngadto sa 50% niadtong 2000
ug 60% pag-abot sa 2008. Gibana-
banang mokabat kini sa 70% pag-
abot sa 2020.

Niadtong 1990, gipatuman sa
China ang malukpanong pribatisa-
syon sa mga pangpublikong in-
dustriya. Gibaligya sa hilabihan ka
ubos nga kantidad o halos libreng
gihatag sa mga pribadong entidad
ang halos tanang gagmay ug daku-
daku nga negosyo, ug pipila ka
dagkung pangpublikong pabrika.
Daghang upisyal sa gubyerno (lakip
ang mga korap nga “kadre sa Par-
tido”), mga manedyer sa maong "China...," sundi sa panid 8

mga negosyo ug mga kapitalistang
adunay kuneksyon sa CPC ang na-
kapahimulos sa maong lakang. Sila
ang naghimong bag-ong mga kapi-
talista sa katilingbang Chinese.
Paspas nilang napadaku ang ilang
kapital gikan sa pagpangawkaw sa
mga pangpublikong kabtangan ug
negosyo ug pagpahimulos sa mga
baratong kusog-pamuo sa masang
kabus. Gibanabanang mokabat sa
30 trilyong yuan (o P217 trilyon sa
bayluay nga 1 yuan=P7) ang kanti-
dad sa mga pangpublikong kabta-
ngan nga gikawkaw sa mga kapita-
lista.

Niadto pang dekada 1980,
giabli na sa China ang lokal nga
ekonomiya sa pagpangawkaw sa
langyawng negosyo. Gilatag niini
ang mga espesyal nga sonang pang-
eksport kung asa gawasnong ma-
katukod og mga empresa ang mga
langyawng kapitalista nga wala na-
gabayad og buhis ug wala nagasu-
nod sa mga palisiya sa pamuo ug
uban pang “insentiba.” Niadtong
Marso, gipasa na sa kapunungan sa
China ang bag-ong balaod lambigit
sa langyawng negosyo nga mag-
abli na og bag-ong ekonomiya sa
nasud sa langyawng kapital ug
pagpangawkaw. Ipatuman ang
maong balaod sa Enero 2020.

Sulod sa mga pangpublikong
empresa, napuloan ka milyong mga
mamumuo ang nawad-an og tra-
baho ug naglunang sa kalisud bu-
nga sa mga palisiya nga gipatuman
sa bag-ong mga kapitalista sa
ngalan sa “modernisasyon.” Gamit
ang modelo sa mga abanteng kapi-
talistang nasud, gitangtang sa
bag-ong kapitalista ang mga ga-
rantiya ug benepisyong kabilin ug
gipakigbisugan panahon sa sosya-
listang konstruksyon. Gihatagan
ang mga manedyer ug kapitalista
og katungod nga mag-empleyo ug
magtangtang sa mamumuo. Gipu-
lihan ang kanhing sistema sa ko-
lektibong pagpataas sa produkti-
bidad sa paghatag og mga mater-
yal nga insentiba. Bugti niini, gi-
bawi ang kanhing mga sosyalistang
garantiya lakip ang seguridad sa

ang sweldo sa mga elemento ug
ginasuhulan lamang sila og pipila
ka kilong bugas ug pipila ka pira-
song sardinas.

Sa BHB, kolektibong ginadesi-
syunan ug ginapatuman ang mga
gimbuhatong pangproduksyon si-
gon sa prinsipyo sa “pagbarug sa
kaugalingon.” Ginaabagan sa mga
kaubang adunay igong kahibalo sa
produksyon ang pipila nga relati-
bong bag-o sa gimbuhaton. Mag-
kaunong ang mga kumander ug
manggugubat sa parehong pit-os
ug haruhay nga sitwasyon sulod
sa hukbo. Sa panahon sa mga gra-
beng opensibang militar sa kaa-
way, kinahanglang magpahiuyon
ang hukbo. Sa maong mga kahim-
tang, parehong napalig-on ang
demokrasya ug disiplina sa mga
yunit sa hukbong bayan.

Sa pagdungog, nabutyag ang
modus sa ginatawag nga mga "ninja
cop," nga wala ginataho ang bahin
sa nakumpiskang mga droga aron
subling ibaligya, gamiton isip kau-
galingong konsumo o di kaha itanum
isip ebidensya sa ilang mga target
dakpon.

Nabutyag si PNP Chief Oscar
Albayalde nga protektor sa mga
"ninja cop" nga naghipos sa kapin
160 nga kilo sa shabu gikan sa kina-
tibuk-ang 200 kilo nga nakumpiska
sa usa ka reyd niadtong 2013 sa
Pampanga. Nataho nga gipangayo ni
Albayalde kang Aquino, kanhing he-
pe sa PNP-Central Luzon, ug kang
Rodrigo Duterte ang pag-abswelto
sa iyang mga ginsakpan.

Gawas sa pagdaku sa merkado
sa iligal nga droga tungod sa mga
"ninja cops," gitaho sa United Nati-
ons Office on Drugs and Crime
niadtong Marso nga mahinungda-
non ang pag-usbaw sa produksyon
sa shabu sa Pilipinas niadtong 2018.
Mitaas usab ang ihap sa misulod

nga shabu gikan sa US.
Gawas sa shabu, mikadu usab

ang produksyon ug pagsulod sa
uban pang tipo sa iligal nga droga.
Lakip dinhi ang pagtumaw sa pab-
rika sa ecstasy ug pagdaghan sa
gakakuhang mga pakete sa cocaine
sa kadagatan sa nasud. Midaku
usab ang ihap sa misulod nga Fen-
tanyl, naila isip droga nga ginaga-
mit ni Duterte. Ligal ang Fentanyl
apan aduna kini epekto sa pagkaa-
dik sama sa mga iligal nga droga.

Dili na bag-o ang mga pagbut-
yag sa kriminalidad ug korapsyon
sulod sa PNP ug AFP. Kini ang ba-
ngis nga dagway sa burukrata ka-
pitalismo, kung asa ginagamit sa
nagharing hut-ong ang reaksyu-
naryong estado aron panalipdan ug
iasdang ang interes sa mga dinasti-
ya sa pulitika ug sa mga sindikatong
kriminal nga nakadikit kanila. Anaa
sa pungkay sa maong burukrasya si
Duterte, nga mao usab ang pinaka-
dagway sa korapsyon ug pinakada-
kung protektor sa mga sindikato.

Iligal nga droga, mas mikaylap

Mitataw ang panagbangi sa mga sindikato sa droga sulod sa militar ug
pulisya sa dihang giangkon ni kanhing heneral Aaron Aquino nga mga

pulis mismo ang nagapakaylap sa mga iligal nga drogang nakumpiska. Gisulti
kini ni Aquino, hepe sa Philippine Drug Enforcement Agency, samtang naga-
pangayo siya og P2.5 bilyon badyet sa senado niadtong Setyembre 16. Gipa-
kita sa maong pagdungong ang kadunot ug kriminalidad sa pinakataas nga
upisyal sa PNP nga pinakadunot karon ilalum sa rehimeng Duterte.

#KampuhanIlocos,

gilunsad

trabaho, pensyon, maternity leave
ug uban pang benepisyong pangla-
was, edukasyon ug uban pa. Niad-
tong 1982, gitangtang sa konsti-
tusyon sa China ang katungod nga
magwelga, usa ka katungod nga
giseguro kanhi sa mga rebolusyo-
naryong Chinese. Sama sa kabani-
kanhan, malukpanon ug hugot ang
nahimong pagbabag sa mga ma-
mumuo sa maong mga lakang.

Bunga sa maong mga palisiya,
nasinati sa mga mamumuong Chi-
nese ang paghagba sa ilang suhu-
lan, pagsigpit sa ilang mga benepi-
syo, mas taas nga oras sa pamuo,
pagdaghan sa mga aksidente sa

pabrika ug uban pang problema.
Napakigbisugan sa karaang mga
mamumuo ang ilang seguridad ug
benepisyo sa mga pangpublikong
empresa, apan mayorya sa mga
bag-ong mamumuo ang gipatrabaho
na isip mga kontraktwal. Sa mga
sonang pang-eksport, nagatrabaho
og hangtud 12 ka oras ang mga
mamumuo, pito ka adlaw sa usa ka
semana. Nagpuyo sila sa piot nga
dormitoryo nga nagasingil og taas
nga balayrunon sa tubig ug kuryen-
te. Adunay mga panahon nga gina-
pugos sila nga magtrabaho og
hangtud 15 ka oras sa usa ka adlaw
ug ginapatawag sila sa pabrika unsa
mang oras gusto sa kapitalista.

GILUNSAD SA Solidarity of Pea-
sants against Exploitation ug Na-
tional Federation of Tobacco Far-
mers Association and Cooperatives
ang #KampuhanIlocos niadtong
Setyembre 24 atubangan sa kapi-
tolyo sa Ilocos Sur sa Vigan. Gipa-
nawagan nila ang katungod ug
makatarunganong presyo sa ilang
mga produkto.

Giatol ang maong kalihukan sa
Tobacco Tripartite Consultative
Conference (TTCC) sa National
Tobacco Administration (NTA) sa
Quezon City niadtong Setyembre
25. Ginapahigayon ang TTCC ma-
tag duha ka tuig ug nagatakda sa
presyo sa tabako. Nagkunsabohay
ang NTA ug ang mga kumpanya sa
tabako aron babagan ang mahi-
nungdanong pagsaka sa produk-
tong tabako sa mga mag-uuma.

Subay sa pagtuon sa mga mag-
uuma, dapat anaa sa P128/kilo
ang presyo sa tabako, nga walay
klasipikasyon. Sa kasamtangan,
P80/kilo lamang ang abereyds nga
baligya sa tabako. Sukad 2003,
nalansang sa P3 tinuig nga abe-
reyds ang giusbaw sa presyo niini
samtang upat ka beses na nga mi-
saka ang gasto sa produksyon
ngadto sa P273,600.

Bunga usab sa kalisud sa pag-
tanum ug grabe nga pagkalugi,
migamay na ang ihap sa nagata-
num og tabako. Niadtong 2016
Aduna nalay 40,892 ka mag-uuma
sa tabako gikan sa 53,959 niad-
tong 2013. Migamay usab ang yu-
tang ginatamnan og tabako og ha-
los 30%.

Ang tabako nga Virginia ang
kasagarang ginagamit sa produk-
syon sa sigarilyo sa mga kumpan-
yang Philip Morris Philippines Ma-
nufacturing Inc. ug Fortune To-
bacco. Kontrolado nila ang 90% sa
merkado sa sigarilyo sa nasud.
Niadtong 2017, nagdeklara ang
duha ka kumpanya sa netong kita
nga dili moubos sa P8.4 bilyon.

Lakip sa mga maniobra ni Du-
terte ang bag-ohay lang niyang pag-
lulinghayaw, duyog sa iyang mga
upisyal sa ekonomiya ug militar, sa
Russia niadtong Oktubre 2-5. Na-
kigpulong sila kang Pres. Vladimir
Putin ug mga kapitalistang Russian
aron direktang manglimos, dili la-
mang sa ayudang pinansyal ug mili-
tar, lakip na usab sa dugang nga
mga trabaho alang sa mga Pilipino.

Niadtong nangaging bulan, gi-
panghinambog usab sa rehimen ang
gipirmahan niining mga kasabutan sa
pamuo sa lain-laing nasud. Gikan
Enero-Hulyo, direkta kuno kining na-
kapadala og 4,498 ka migranteng
mamumuong Pilipino (overseas Filipi-
no workers o OFW) sa unom ka na-
sud. Pinakadaghan ang gideploy niini
sa South Korea ug Saudi Arabia. Du-
gang pa kuno niini ang napuloan ka
mamumuong ideploy matag tuig sa
Canada, Israel, Spain ug uban pa.

Pagsalig sa remitans
Ang ekonomiya sa Pilipinas anaa

sa kanunayng krisis ug pakyas nga
makabarog sa kaugalingon. Aron
sustentuhan ang lokal nga konsumo
ug artipisyal nga resolbahon ang
padayon nga nagkadakung depisito
sa balanse sa mga balayrunon (ba-
lance of payments o BOP), nahimong
palisiya na sa reaksyunaryong esta-
do ang pagsandig sa remitans nga
ginasulod sa mga OFW sa nasud.

Niadtong nangaging tuig, mika-
bat na sa $28.9 bilyon (o P1.5 tril-
yon sa baluayng $1=P52.44 niad-
tong Disyembre 2018) ang kinati-
buk-ang remitans sa mga OFW. Kini
na ang pinakataas nga nataho sa
kasaysayan sa nasud, ug katugbang
na sa 9.7% sa natahong gross do-
mestic product (kinatibuk-ang lokal

nga produksyon) sa susamang tuig.
Nagpabiling pinakadaku ang

remitans nga gikan sa US ($9.99
bilyon), nga mao usay pinakadakung
ihap sa mga OFW (4 milyon) sa ti-
buok kalibutan. Gisundan kini sa
Saudi Arabia ($2.23 bilyon) ug Uni-
ted Arab Emirates ($2.04 bilyon).

Desperado si Duterte nga pa-
dak-on pa ang remitans sa mga
OFW tungod kay ginapataas niini
ang credit rating (grado sa katakus
magbayad sa utang) sa nasud. Kini
ang iyang ginagamit aron mang-agni
sa dugang pang langyawng mga
pautang ug negosyo alang sa iyang
programang Build, Build, Build.

Niadtong 2018, adunay abe-
reyds nga 6,298 mamumuong Pili-
pino matag adlaw ang migawas sa
nasud (o 2.3 milyon). Tulo ka pilo
nga mas daku kaysa 2,250 nga
abereyds nga bag-ong trabahong
namugna sa lokal nga ekonomiya
matag adlaw sa susamang pana-
hon. Mokabat sa 1.28 milyon kanila
ang kababayen-an. Mayorya kanila
ang mga kontraktwal ug ginaulipon
sa ilang mga employer. Ginaantus
nila ang dili makitawhanong kundi-
syon sa pamuo, rasistang diskrimi-
nasyon ug uban pang mga pagpa-
ngabuso.

Gitaho sa Commission on Filipi-

nos Overseas niadtong 2013 nga
adunay kapin 10.2 milyon na nga
Pilipino ang nagtrabaho sa gawas sa
nasud. Gawas pa dinhi ang dili do-
kumentadong mga migrante.

Maniobra sa pagpangawkaw
Lain-laing maniobra ang gina-

patuman sa rehimen aron makapuga
og binilyong kita gikan sa mga OFW.
Mokabat na sa P27,450 ang kinati-
buk-ang singil sa lain-laing ahensya
sa reaksyunaryong gubyerno sa
matag mamumuong nagaaplay og
trabaho sa gawas sa nasud. Lakip
dinhi ang rekisitong P11,400 nga
deposito sa SSS ug Philhealth, nga
gipahamtang sa rehimen niadtong
2018 sa katumanan sa mini nga
Universal Health Care Act.

Hakog sa tubo, gipatuman usab
sa rehimen ang palisiyang “no pay,
no service” (walay bayad, walay
serbisyo) aron obligahon ang mga
OFW nga magbayad. Sa pikas bahin,
giabswelto sa palisiya ang rehimen
gikan sa ligal nga obligasyon niining
atimanon ang mga katungod ug
kaayuhan sa mga OFW.

Niadtong nangaging tuig, naka-
kolekta ang reaksyunaryong estado
og P36.91 bilyon gikan sa gibana-
banang 1.3 milyong migranteng
mamumuo.

Samtang naggahin lamang ang
rehimen og P1.2 bilyong pondo
alang sa mga serbisyo niini sa mga
OFW niadtong nangaging tuig. Ang
maong kantidad 3% lamang sa kita

Malupigong kahimtang
sa mga migrante ilalum ni Duterte

Nagkapakapa ang rehimeng Duterte sa pagduso sa mga mamumuong Pili-
pino nga manimpalad sa gawas sa nasud aron artipisyal nga palutawon

ang nagtinga nga ekonomiya sa nasud. Atubangan sa nagkagrabeng
disempleyo ug nagapadayon nga pagkahagba sa lokal nga produksyon, agre-
sibong ginabaligya sa rehimen ang dakung ihap sa Pilipinong walay trabaho sa
mga kapitalistang nasud nga nagalaway sa barato ug malupigon nga pamuo.

"Migrante...," sundi sa panid 10

niini gikan sa pagpaningil sa mga
balayrunon ug wala pay usa ka por-
syento sa kinatibuk-an nilang remi-
tans sa susamang panahon.

Inutil
Sobra-sobra ang napugang kita

sa rehimen apan kulang usab kaayo
ang nahatag niining tabang sa mga
migrante, ilabina sa kapin 4,000 nga
nadetine sa lain-laing bahin sa kali-
butan, lakip ang 73 nga nasenten-

P30,000 nga sweldo,

giduso sa mga magtutudlo

MOKABAT SA 5,000 ka mga mag-
tutudlo, empleyado sa gubyerno ug
mamumuong panglawas ang nag-
martsa niadtong Oktubre 4 padu-
long sa Mendiola aron iduso sa re-
himeng Duterte nga tumanon na
ang saad niining dugang-sweldo. Sa
pagpanguna sa Alliance of Concer-
ned Teachers (ACT), naghimo ang
mga magtutudlo og pormasyon nga
pormang "30K" isip simbolo sa ilang
kampanya nga itaas ang sweldo
ngadto sa P30,000 alang sa bag-
ong empleyong mga magtutudlo.

Matud usab sa All Government
Employees Unity, mahinungdanon
nga dugang-sweldo ang dapat nga
ipatuman ug dili gamay nga umen-
to. Gawas sa P30,000 alang sa mga
bag-ong empleyong magtutudlo,
gipangayo usab nila nga ipatuman
ang P16,000 nga nasudnong mini-
mum nga sweldo alang sa mga
empleyado ug P31,000 nga binu-
lang sweldo alang sa mga propesor
sa kolehiyo.

Gibatikos sa ACT ang gitakda sa
nasudnong badyet sa 2020 nga P61
nga dugang-sweldo matag adlaw
alang sa mga magtutudlo. Sa ka-
samtangan, adunay 800,000 ka bag-
ong empleyong mga magtutudlo.
Nagadawat sila og P20,754 nga bi-
nulang sweldo. Reklamo sa mga
magtutudlo, gawas sa kadaghan sa
trabaho nga ilang ginapas-an, labaw
nga paantus ang padayon nga pag-
saka sa presyo sa mga palaliton ug
kaltas sa mga batakang serbisyo.

Nasudnong hunong-pasada, malampuson

MALAMPUSON NGA GILUNSAD sa mga drayber ug opereytor sa dyip ang
nasudnong hunong-pasada niadtong Setyembre 30. Bugti sa maghapon nga
kita, nagtukod og mga sentro sa protesta ang mga drayber ug opereytor
aron subling ipakita ang ilang pagbatok sa programang "modernisasyon" sa
gubyerno.

Niadto pang 2017 giduso ang
maong programa. Plano sa gubyerno
nga tangtangon ang 15 ka tuig nga
mga dyip ug pulihan sa mga "mo-
dernong dyip" nga nagkantidad og
P1.6-P2 milyon matag usa. Hilabi-
han ka mahal kini busa gibanaba-
nang mawad-an og trabaho ang
240,000 nga drayber ug gagmay nga
opereytor sa dyip, ug 80,000 ka
drayber sa UV Express.

Gibatikos usab sa mga nagpro-
testa ang pagsaka sa presyo ug du-
gang nga buhis sa lana, pagpango-
tong, ug mga paantus nga lokal nga
mga ordinansa ug palisiya sa Land
Transportation Franchising and Re-
gulatory Board.

Gipangunahan sa Pinag-isang Sa-
mahan ng mga Tsuper at Operators
Nationwide ug Alliance of Concerned
Transport Organizations ang hunong-
pasada. Nakighiusa usab kanila ang
alyansang Stop and Go, Gabriela,
Anakbayan ug uban pa. Tungod sa
protesta, napugos ang rehimen nga
kanselahon ang klase ug trabaho sa
pipila ka lugar, ug nagpabyahe og du-
gang nga mga bus. Ingonman, nag-
magahi pa gihapon ang gubyerno sa
programa niini ug subling nanghulga
nga kuhaan og prangkisa ang mga mi-
salmot sa aksyon.

Sa 90% nga paralisado ang

mga byahe sa Metro Manila ug
Calabarzon, ug sa mga nag-unang
ruta sa Isabela, Pampanga, Bu-
lacan, Albay, Iloilo, Capiz, Aklan,
ug Davao. Nakighiusa usab ang
mga drayber sa mga syudad sa
Cauayan, Santiago, Baguio, Da-
gupan, Bacolod, Cebu ug General
Santos.

Gibatikos usab sa mga drayber
ang lokal nga ordinansa nga nag-
paantus kanila aron manginabuhi.
Sa Valenzuela City, gibabagan nila
ang palisiyang “no contact” kung
asa mamahimong pasakahan og
paglapas ug pamultahon ang mga
tsuper gamit lamang ang mga bidyu
gikan sa CCTV ug uban pang digital
nga gadget. Sa Butuan City, nag-
hunong-pasada usab ang mga
drayber sa traysikel aron iprotesta
ang plano sa lokal nga gubyerno
nga tangtangon ang mga traysikel
nga de-motor ug pulihan kini sa
mga de-kuryente.

"Migrante...," gikan sa panid 9 syahang bitayon.
Pinakatataw ang kaso ni Mary

Jane Veloso, biktima sa pagpangi-
lad nga nasentensyahang bitayon
sa Indonesia. Niadtong 2017, daw
ginatugutan na sa rehimen ang
gubyerno sa Indonesia nga ipatu-
man ang pagsilot sa dihang giba-
walan niini si Veloso nga magsumi-
te sa iyang testimonya batok sa
iyang iligal nga mga rekruter nga
silang Ma. Cristina P. Sergio ug Ju-
lius Lacanilao sa Nueva Ecija.

Inisyal nga giiskedyul ang pi-
nakaulahing pagdungog sa kaso
batok sa maong mga rekruter
niadtong Setyembre 26 apan giha-
tagan pa gihapon sa lokal nga korte
si Veloso og ulahing higayon aron
motestigo sa Oktubre 28. Luyo nii-
ni, padayon nga nagpabungol-
bungol ang rehimen sa panawagan
sa mga paryente, higala ug mga
tigsuporta ni Veloso nga tugutan
siyang motestigo aron maluwas ang
iyang kinabuhi.




